Informacion pér aktivitetet e zhvilluar né kuadér té “Muajit té hapur né KLSH” pér
Periudhén 26 néntor-7 dhjetor 2018

Né datén 26 néntor né ambientet e Kontrollit t€ Larté t€ Shtetit, n€ sallén “Lech Kaczynski”,
u zhvillua njé takim me studiuesin Uran Butka dhe shkrimtarin e studiuesin Agron Tufa pér
veprén e Mid'hat Frashérit. Ky takim u zhvillua né kuadér té aktiviteteve t€ muajit té hapur.

Né kété aktivitet morén pjesé Kryetari i KLSH dhe auditues té Kontrolli té Larté té Shtetit
dhe gazetaré nga fusha e kulturés.

hlh

Aktivitetin e hapi Kryetari i KLSH-sé, z.Bujar Leskaj, i cili nénvizoi faktin gé ishte njé
nder 1 veganté pér institucionin organizimi 1 kétij aktiviteti qé 1 kushtohet veprés sé¢ Mid had
Frashérit. Z.Leskaj pérmendi se vepra e zgjedhur e Mid’hat Frashérit éshté njé kulturé e
jashtézakonshme, qé i kthehet kombit shqiptar, dhe bashké me té edhe veté Mid’hat Frashéri.

Né fjalén e tij Historiani Uran Butka, tregoi para auditorit se kjo vepér kryesisht kulturore,
ka tre volume. Né véllimin e paré pérfshihet publicistika e tij, né té dytin studimet historike,
kulturore, politike sociale etj., né véllimin e treté jané krijimtaria dhe kujtimet e tij, gé jané
njé pasuri shumé e madhe pér historiné e kombit, veganérisht letérkémbimi gé éshté ndér mé
té jashtézakonshmit né historiné e literaturés shqipe, pérshkrimet e udhétimeve né té gjithé
botén, ditarét, etj.”

Shkrimtari Agron Tufa mori fjalén dhe e cilésoi trashégiminé memuaristike t€ Mid’hat
Frashérit si njé vepér gé na njeh me disa segmente té réndésishme té ngjarjeve historike e
politike t€ Shqipérisé né agun e saj shtetformues, sikundérse na sjell nga afér portrete
personalitetesh politike e kulturore té cerek shekullit té paré té shekullit XX.

(Materialin e ploté pér kété aktivitet e gjeni né linkun
http://www.klsh.org.al/éeb/13 aktiviteti per mid 27hat frasherin 4488.pdf)



http://www.klsh.org.al/ëeb/13_aktiviteti_per_mid_27hat_frasherin_4488.pdf

Departamenti i Auditimit té Performancés zhvilloi aktivitetin “Performanca junior”.
Audituesit e rinj ndajné eksperiencén dhe vizionin e tyre pér té ardhmen
departamentale

Né datén 27 néntor 2018, Drejtori i Departamentit té performancés , z.Rinald Mugca sébashku
me audituesit e rinj té rekrutuar gjaté vitit 2018, mbajtén leksionin me temé “Performanca
junior”. Ky takim, i cili u realizua né kuadér té Muajit t& hapur mblodhi auditues nga
Departamenti i performancés dhe departamente té tjera auditimi té KLSH-sé.

Né fjalén e tij, z.Muca prezantoi auditesit e rinj té rekrutuar né departamentin e performancés
dhe theksoi réndésiné e auditimit té performancés né raport me auditimet e tjera (financiaré
dhe pérputhshmérie). Gjithashtu z.Muca i cilésoi auditimet e performancés si krijuese dhe
sfiduese sidomos kur né kéto auditime audituesit e performancés jané té rinj dhe vijné me
background-e té ndryshme arsimore dhe profesionale.

Audituesit e rinj prezantuan eksperiencén e tyre né departamentin e auditimit té
performancés. Né té gjitha prezantimet, té cilat u referuan nga audituesit, réndési u vu né
ndihmesén gé kané sjellé manualet e auditimit té€ performancés. Té gjithé audituesit theksuan
se dy botimet e manualeve té performancés i kishin ndihmuar né konceptet e auditimit té
performancés, por edhe i ndihmonin té realizonin auditime sa mé performante. Ata gjithashtu
falénderuan kolegét me pérvojé pér mbéshtetjen gjaté procesit té auditimit dhe pérgatitjes sé
materialeve pérfundimtare.



Aktiviteti u realizua né ményré interaktive dhe pati bashkébisedime dhe komente nga ana e
pjesémarrésve dhe drejtorit té departamentit té auditimit té performancés.

10 Risité e KLSH-sé né vitet 2012-2018 gé kané ndikuar né modernizimin e institucionit

Né datén 6 dhjetor né sallén “Lech Kaczynski”, u zhvillua njé takim me auditues té
Departamenteve té Auditimit dhe té strukturave mbéshtetése. Né kété takim, zj.Irena Islami,
Drejtor i Drejtorisé sé Komunikimit, Botimit dhe Marrédhénieve me Jashté evidentoi 10
Risité e KLSH-sé né vitet 2012-2018 gé kané ndikuar né modernizimin e institucionit.

Duke vlerésuar misionin e tij si agjent i publikut dhe i Kuvendit, pér pérdorimin me
efektivitet, efigciencé dhe ekonomicitet té burimeve dhe fondeve publike, KLSH né shtaté
vitet e fundit, ka synuar forcimin e besimit té gytetarit dhe publikut né térési, népérmjet
njohjes mé nga afér té veprimtarisé sé tij, auditimeve dhe rezultateve té tyre, si dhe
partneritetet gé ka krijuar brenda dhe jashté vendit pér té pérmirésuar geverisjen publike,
duke u pérpjekur té luftojé né thellési korrupsionin.

Mbéshtetur né moton e Kongresit té IX-té t¢ EUROSAI-t, zhvilluar né Holandg, “Kur éshté
hera e fundit gé ke béré dicka pér heré té paré?”, déshiroj té ndaj me publikun 10 risité e
KLSH-sé né vitet 2012-2018, té cilat mé paré as nuk ravijézoheshin, ndérsa tani jané béré té
prekshme pér té gjithé.

1. Ligjii RiiKLSH-s&

Miratimi i ligjit té ri nga Parlamenti, nr. 154/2014 "Pér organizimin dhe funksionimin e
KLSH-sé", né néntor 2014, konsiderohet si reforma mé e réndésishme né historiné e KLSH-
Sé gé nga viti 1992. Ligji éshté plotésisht né pérputhje me standardet e INTOSAI-t dhe ka
gené njé rekomandim i kahershém i BE, i pérfshiré né Raportet e Progresit t& KE pér
Shqipériné. Parlamenti shqgiptar, me votén e tij mé 27 néntor 2014, sanksionoi saktésisht njé
ligj té tillé pér KLSH-né, duke shénuar njé hap shumé té réndésishém né integrimin evropian
té vendit.

2. Auditimet e Performancés



Pér heré té paré né KLSH, né tetor té vitit 2012 éshté krijuar Departamenti i Auditimit té
Perrformancés. Ligji i Ri specifikoi dhe mundésoi realizimin e kétij lloj auditimi nga KLSH.
Auditimet e performancés gjaté 2012-2018 theksuan shuméllojshmériné dhe ndjeshmériné e
céshtjeve gé mbuluan reformat ekonomike, sociale dhe kulturore, ¢éshtjet energjetike dhe
mjedisore, aspektet makro dhe mikro té realitetit shqiptar, etj.

Auditimi i Performancés né strategjiné e KLSH-sé éshté njé nga shtyllat moderne té
zhvillimit t&¢ KLSH-sé, né pérputhje me pérvojén globale. Auditimi i Performancés pati njé
rritje té konsiderueshme né kéto vite, duke filluar me katér auditime né vitin 2012 dhe duke
realizuar 15 né vitin 2017.

3. Auditimet IT

KLSH ka béré hapa té konsiderueshém né zhvillimin e auditimeve té Teknologjisé sé
informacionit dhe pér heré ta paré né KLSH kemi njé Departament t€ Auditimit IT. Né
Strategjiné e Zhvillimit t& KLSH-sé, pér vitet 2018-2022, i éshté dhéné njé réndési e vecanté
auditimit té IT dhe éshté punuar né drejtim té rritjes sé kapaciteteve, zbatimin e standardeve
profesionale dhe shkémbimin e eksperiencave. Gjaté vitit 2018 do té realizohen gjashté
auditime té tilla, kundrejt dy auditimeve gé jané realizuar né vitin 2015.

4. Kallézimet penale

KLSH ka luftuar pa kompromis kundér abuzimeve financiare dhe mashtrimit me pronén
publike, duke synuar pérmirésimin e geverisjes publike, duke thelluar luftén pa kompromis
ndaj zyrtaréve té korruptuar, kryesisht me adresim e kallézimeve penale, me akuzat
“Shpérdorim detyre”, “Shkelje e barazisé né tendera”, etj. N& vitet 2012-2018, KLSH ka
pércjellé 300 kallézime penale pér 945 persona, ose théné ndryshe ka adresuar ¢do javé njé
kallézim penal pér zyrtaré té nivelit té larté dhe t& mesém, konstatuar me shkelje té rénda nga
auditimet e KLSH-sé.

5. Botimet e KLSH-sé

Institucioni i KLSH-sé ka zgjeruar ndjeshém kanalet e komunikimit me median e shkruar té
vendit, gazetat dhe revistat, gjaté periudhés 2012-2018 dhe gasja e re e KLSH-sé éshté né
pérputhje té ploté dhe bazohet né standardet profesionale té auditimit publik suprem ISSAI-t.

Kétij géllimi i ka shérbyer edhe kolona e botimeve té KLSH, e cila ka aktualisht 95 botime,
ndérsa gjaté 20 viteve (1991-2011), KLSH ka pasur vetém 12 botime, gé jané mé sé shumti
broshura modeste. Botimet e KLSH-sé&, krahas informimit té opinionit té gjeré publik, i
ndihmojné audituesit publiké pér formimin e kapaciteteve té tyre, zbatimin rigoroz té
standardeve té INTOSAI-t dhe shkémbimin e eksperiencave té mira té punés, né bazé té
motos sé INTOSAI-t “Nga eksperienca e pérbashkét pérfitojné t& gjithe”.

6. Revista Kérkimore-Shkencore “Auditimi Publik”

Duke filluar nga viti 2012, KLSH publikoi pér heré té paré njé revisté kérkimore-shkencore,
“Auditimi Publik”. Revista ka njé bord shkencor me akademiké dhe profesoré té shquar,
shqiptaré dhe té huaj, né fushén e ekonomisé, ligjit, inxhinierisé, etj.

Revista Shkencore “Auditimi Publik”, ka arritur né numrin 20 té saj dhe vijon “t€ géndrojé
me dinjitet”, megjithése shumé nga ne paragjykonin qé¢ KLSH do t¢ mund té nxirrte tre
Revista té tilla me karakter té theksuar studimor ¢do vit.



Né kété Revisté kané kontribuar me shkrimet e tyre personalitete té fushés sé Ekonomisé nga
vendi si dhe personalitete té njohura dhe me eksperiencé nga SAI-t nga vende té rajonit e mé
gjeré, duke i dhéné “Auditimit Publik” njé vleré té shtuar dhe njé pérmasé rajonale, duke
kontribuar né mbledhjen e mendimit té pérparuar té profesionistéve té fushés sé auditimit.

7. Muaji i Hapur

Transparenca e aktivitetit t&é KLSH-sé éshté njé nga treguesit kryesoré té modernizmit té tij si
institucion dhe komunikimit shumédimensional. KLSH-ja ka pasur njé komunikim té
pandérpreré me qytetarét gjaté kétyre shtaté viteve, kryesisht pérmes bashképunimit me
shogériné civile dhe mediat, si dhe pérmes pérgjigjeve ndaj letrave té qytetaréve.

Bazuar né sa mé sipér dhe né Standardet Ndérkombétare té Institucioneve Supreme té
Auditimit, KLSH ka organizuar Javén dhe Muajin e Hapur pér Qytetarét gjaté viteve té
fundit.

Gjaté kétij muaji gytetarét kané pasur mundésiné té vizitojné ambientet e KLSH-sé dhe té
marrin informacion mbi historiné e institucionit, arritjet né 93 vitet e ekzistencés sé tij,
pérmes mini-muzeut né sallén kryesore t¢é KLSH, gjithashtu té takohen me punonjésit,
audituesit dhe ekspertét e ndryshém té institucionit, duke marré té gjithé informacionin e
nevojshém dhe duke i adresuar pyetje té ndryshme. Stafi i pérgatitur miré i KLSH ka gené né
dispozicion té qytetaréve gjaté késaj periudhe kohore.

8. Konferencat Shkencore Vjetore té KLSH-sé

Né shtaté vite, KLSH ka organizuar gjashté Konferenca Vjetore Shkencore :

e Konferenca e paré me temé "87 vjet KLSH né 100 vjet té shtetit shqiptar” (dhjetor
2012);

e Konferenca e Dyté "Roli i SAl-t pér njé menaxhim publik té pérgjegjshém né sfidat e
sotme ” (Dhjetor 2013);

e Konferenca e Treté "Auditimi Kombétar né shérbim té Qeverisjes Kombétare" (tetor
2014);

e Konferenca e katért mbi "Analizén e Riskut" (gershor 2016).

e Konferenca e V-té e organizuar nga KLSH u mbajt né 11-13 tetor 2017 né Tirané dhe
u realizua si njé bashképunim midis Fakultetit Ekonomik té Universitetit té Tiranés,
KLSH-sé¢ dhe Gjykatés Turke t€ Llogarive, me temé “Auditimi, Qéndrueshméri dhe
Zhvillim®,

e Konferenca e VI-t€ Shkencore e KLSH-sé né bashképunim me SAI-n e Kuvajtit,
"Auditimi i Bazuar né risk™ (prill 2018).

9. Bashképunimi me OJF-té

Né vitet e fundit 2012-2018, KLSH ka nénshkruar 57 marréveshje bashképunimi, nga té cilat
30 me OJF, 17 me institucione homologe dhe té tjera me institucione shtetérore dhe
universitete publike. Bashképunimet me Profesoratin e Universiteteve dhe Organizatat
Profesionale té fushés gjaté kétyre viteve, ka maksimizuar kontributin e tyre né Revistén
Shkencore té KLSH-sé, Konferencat Shkencore, trajnimet, rekrutimin e stafit, pjesémarrjen e
ekspertéve té shogérisé civile né auditimet e KLSH, rishikimet mes kolegéve pér té vlerésuar
performancén e KLSH, etj.

10. Godina e re e KLSH-sé



Pér heré té paré né kéto 93 vjet, audituesit e KLSH-sé punojné né njé godiné té re, né kushte
komode dhe moderne, duke iu krijuar mundésiné qé té kené mé shumé produktivitet né punén
e tyre.

ECA dhe KLSH - paralele té zhvillimit profesional té audituesve

Né datén 7 dhjetor né sallén “Lech Kaczynski”, u zhvillua njé takim me auditues té
Departamenteve té Auditimit dhe té strukturave mbéshtetése. Né kété takim, zj.Alnana
Gjinopulli, Drejtore e Departamentit té Metodologjisé, theksoi se gérshetimi i vlerave té
eksperiencave trajnuese té njé prej institucioneve supreme té auditimit mé té zhvilluara né
boté, Gjykatés Evropiane té Audituesve (ECA) me kapitalizimin e zhvillimit profesional si
rritje e ndjeshme e kapaciteteve audituese nga Kontrolli i Larté i Shtetit nuk éshté i
rastésishém.

Si anétar i INTOSAI-t dhe EUROSAI-t dhe partner i SAl-ve té BE-sé, i ECA-s dhe GAO-s
amerikane, KLSH e konsideron ndértimin e kapaciteteve njé proces té vazhdueshém, té
orientuar nga rezultati dhe objektivat. Kjo konsideraté rrjedh nga njé prej 9 objektivave
parésoré té Projekt-ldesé sé datés 14 dhjetor 2011, prezantuar prané Komisionit pér
Ekonominé dhe Financat té Kuvendit té Shqipérisé, ku si kandidat i nominuar nga Presidenti i
Republikés pér detyrén e Kryetarit té¢ Kontrollit té Larté té Shtetit, z.Leskaj theksoi
“Zhvillimin e burimeve njerézore t¢ KLSH né nivelin e parametrave té kérkuar nga
INTOSALI dhe né pérputhje me sfidat integruese té vendit”.

Qasjet inovatore té ECA-s, duke e konsideruar zhvillimin profesional té audituesit evropian
né funksion té kérshérisé pér njohuri té reja, trajnimet e stafit té porsarekrutuar (por jo
vetém) népérmjet transformimit nga vizioni né realitet, ofrimin e asimilimit té dijeve té reja
né formate elastike, sipas pozicioneve té stafit, si auditues, ndinmés, ekspert, pérgjegjés grupi
auditimi apo drejtues i larté, né formén e mésimit alternativ, apo si qasje e pérzier pér té
maksimizuar rezultatet, si dhe si t¢ mésuarit e integruar- njé mjet pér suksesin e organizatés,
pérputhen me gasjet e pérzgjedhura nga Kontrolli i Larté i Shtetit.

Formatet inovative té ECA-s té trajnimeve pér kolegét e rinj dhe me eksperiencé, programin
“ASPIRE(Aspiro)” té saj pér té sapo-rekrutuarit, ngritjen e aftésive praktike né piedestal né
trajnimin e lidershipit, bashképunimin e SAIl-t té BE-sé me stafet akademike népérmjet
forcimit té lidhjeve midis audituesve dhe akademikéve jané né njé linjé me qgasjet e
institucionit shqiptar té auditimit “KLSH-agjent whatchdog i gytetarit dhe Parlamentit” dhe
“KLSH shérbestar 1 qytetarit”, si forca 1€vizé€se dhe njéherazi inspiruese pé€r menaxhimin e
ndryshimit té geverisjes institucionale.

Si SAI, kemi konsoliduar reformat e ndérmarra gé nga viti 2012 né menaxhimin e burimeve
njerézore, duke u fokusuar né realizimin e tre objektivave kryesore:

1. Zbatimin e kornizés legjislative t& shérbimit civil, implementimin e Standardeve
Ndérkombétare t& Auditimit ISSAI gé mbulojné fushén e menaxhimit t& burimeve
njerézore si dhe gasjeve e praktikave mé té mira té identifikuara nga Komuniteti i
INTOSAI-t.

2. Zhvillimin edhe instalimin e vlerave etike dhe té integritetit tek ¢cdo anétar i stafit té
KLSH, qgé pérbén parakushtin e kredibilitetit institucional dhe bazén e ngrehinés sé
besimit té gytetaréve tek institucioni i KLSH-sé.



3. Zhvillimin e kapaciteteve me fokus rritjen e profesionalizmit dhe maksimizimin e
produktivitetit té stafit t&¢ KLSH-sé.

Kjo filozofi menaxhimi e burimeve njerézore né institucion reflekton pérmbushjen e
objektivit prioritar té pércaktuar né Standardin ISSAl 12 “Vlerat dhe Pérfitimet e
Institucioneve Supreme té Auditimit-Té bésh diferencén né jetén e qytetaréve”, si dhe
menaxhimin modern dhe efektiv té kapitalit njerézor, né funksion té sigurimit té aftésive mé
té mira profesionale dhe njohurive mbi standardet ndérkombétare té fushés.

Ashtu si Gjykata Evropiane e Audituesve (ECA) ka realizuar mésimin e vazhdueshém, até
alternativ gjaté gjithé jetés dhe té mésuarit e integruar si mjete pér suksesin e organizatés,
gjaté periudhés 2012-2018, KLSH mundésoi transformimin nga menaxhimi tradicional i
burimeve njerézore né gasje mé proaktive dhe inovatore té ndértimit dhe zhvillimit té
kapaciteteve njerézore e profesionale, duke mésuar nga eksperiencat e trajnimeve té SIGMA,
té ekspertéve té SAl-ve té pérparuara evropiane partnere té tij, si Zyra Kombétare e Auditimit
e Polonisé(NIK), SAI i Kroacisé, Gjykata Austriake e Auditimit, SAl Cek, etj., mbi bazén e
motos sé INTOSAI-t “Experentia mutua Omnibus prodest (Nga eksperienca e pérbashkét
fitojné té gjithé)”.

Politika e ndjekur nga KLSH, e mbéshtetur nga Strategjia e tij e Zhvillimit 2013-2017, e
rishikuar dhe me pas nga Strategjia e Zhvillimit 2018-2022 pér zhvillimin e kapaciteteve
audituese, ka synuar rekrutimin dhe mbajtjen e audituesve té afté, té pérkushtuar, t€ motivuar
pér té kontribuar né zhvillimin individual dhe mé pas pér té gjithé institucionin.

Sistemi yné i menaxhimit té burimeve njerézore éshté fokusuar né instalimin e procedurave
efektive pér té vlerésuar dhe plotésuar nevojat pér stafin e ri té rekrutuar, si dhe njékohésisht
pér té rritur dhe zhvilluar kapacitetet, aftésité personale, karakteristikat individuale té
audituesve, kontributet e tyre, potencialet, duke ofruar mundési pér mésim dhe zhvillim té
vazhdueshém.

Né kuadér té pérmbushjes sé objektivit pér njé menaxhim modern té burimeve njerézore
KLSH, ka ndérmarré hapa konkrete dhe njé séré iniciativash pér instalimin né institucion té
njé infrastrukture dhe sistemi efektiv t¢ menaxhimit té kapitalit human dhe krijimin e profilit
té njé institucioni té besueshém dhe profesional né optiken e paléve té treta —parlamentit,
medias dhe publikut e gytetarit, si dhe subjekteve te auditimit.



[ Trajnimi dhe
Edukimi
Profesional

Né pérfundim, zj.Gjinopulli konkludoi gé sikurse ECA sot drejton audituesit e saj né njohjen
dhe pérdorimin e teknologjive bashkohore “blockchain”, KLSH ka orientuar audituesit e tij
né pérdorimin e Sistemit té Informacionit pér Menaxhimin dhe Mbéshtetjen e Proceseve té
Auditimit, té quajtur RevZone, si njé risi absolute pér institucionin gé lehtéson dhe plotéson
térésisht me informacionin e duhur drejtimin dixhital né auditim, si dhe ka krijuar bazén e té
dhénave pér subjektet e auditimit IT (ICTS Database) dhe ka zhvilluar Manualin Aktiv té
Auditimit té Teknologjis€ sé Informacionit. Ky manual elektronik, me vlera té
padiskutueshme né analizimin e riskut, planifikimin e auditimit si dhe pérdorimit té
eksperiencés sé auditimeve té méparshme, pérbén njé risi jo vetém pér KLSH por edhe pér
komunitetin botéror té auditimit, si produkt ge lindi, u testua né njé auditim pilot, u
pérmirésua edhe me kontributin modest té audituesve té Teknologjisé sé Informacionit té
KLSH dhe éshté prezantuar né disa evente té grupeve té punés sé IT sé EUROSAI-t dhe
INTOSAI-t. Ai éshté pranuar dhe po implementohet si njé inovacion né fushén e auditimit
nga komuniteti ndérkombétar i Auditimit té T.1.



